
ሰላም'ዩ ጭርሖና ካብ ጥንቲ ! 
 

ሰላም'ዩ ጭርሖና ካብ ጥንቲ ካብ ቀደም 
ናይ ኤርትራዊ ድልየት :  ብዘይ ቀልንዓለም 

ብስኒት ዘነባብሮ ንወዲ ኣዳም 
ሰላም ንምንጋስ'ዩ ዝፈሰሰ ናይ'ቲ ንጹህ ደም፡ 
ኤርትራ ዘመና መጺኡ : ተዓሊሉ ሰላም ረኺባ  

መሬትና ክቕዳሕ'ዩ  : ብያሒትመዓር ጸባ 
ነቲ ሰናይ ዝደሊ ንሰላም ዝሓቚፋ 

ነዚ ሰናይ ዘመን : ሃየ ንበሎ መርሓባ :, 
ኤርትራ እዛ ሓላል :  ለዋህ መሬት 

ዓቒቕ ትሕለብ : ዘቚቓ ካብ ሓሬት 

ክብራ ዝውርቕ  : ካብ ዕለት ንዓመት፡ 
ጥራይ ንኽበባ : ኣሕዋት ከም ቅድምና 

ፍቕሪ ክንቅለብ : ኣብ ሓደ መጋርያና 
መሊኡ ክፈስስ'ዩ : ቲ' ቅሙጥ ሽሻይና 

ቤትና ክማሙቕ : ንተሓቛቖፍ ኣብ ስበትና 
ብማይ ጨው ንሕጸቦ : ዓይኒ ጸላእትና : 

ቃልሲና ብቐንዱ  ንሰላም ንፍትሒ 

ሓቂ ተቐኒትና : ክንቀብር ንዘይተኣደነ ጉርሒ 

ብርሃን ዝወላዕና  : ኣብቲ ከውታ ለይቲ 
ተንኮላቶም በናጢስና : ብስምሪ ብብልሒ 
ኒሕ ተቕኒትና : እቲ ዘይብተኽ ዕትብቲ 

ካብ ሞት ተንሲእና : ከፊልና ከዋኽብቲ : 
እወ ! እዛ ሰላም ንምነያ: ኣብሊጽና  ልዕሊ ኩሉ 

ዕድሉ ዝወፈየ : ወዱ ይኹን ጓሉ 
ስድራቤታት ዝኸፈሎ ሂወት :  ማልስ ዘይብሉ 

ገዝሚ መስዋእቲና :  ሰላም ክነግሰሉ፡ 
እዝኒ ዘለዎ ይስማዕ  ዓይኒ'ውን ይርአ   
ሕልና ይነደቕ : ኣእምሮ'ውን  ይከፈት 

ሃገራዊ ፍቕሪ :  ካብ ልቢ እንዲዩ ዝቕዳሕ 

ሓው ንሓው ተፈላልዩ :  መን'ዩ'ታ ! ዝረብሕ ! 
ኩሉ ኤርትራዊ : ኣብ መኣዲ ፍቕሪ ይተኣከብ :: 

ሓዲሽ ዓመት : ፈላሚ ናይ ፍቕሪ ዘመን 
ሰላም'ዩ  ጭርሖና  !  ብዋጋ ዘይሽነን 
ንሽርሒ ወጊድ ኢልና :  ኣበደን ኣበደን 

ጽልኢ ተሓቒኑ : ንሓዋሩ ተበቲኑ ክበንን 
እዋኑ'ዩ ኣእዳው ኣሕዋት :  ኣብ ሓደ ነጣምረን :: 

ንሱ'ዩ ናይ ሰማእታትና ሕድሪ 
ግምጃ ክትስለም ኤርትራና : ክትረክብ ክብሪ :: 

 
ሞጎስን ክብሪን ንጀጋኑ ሰማእታትና፡ 

ዓወት ንሓፋሽ፡ 

